
Deshmore Thomaidha

E mérkuré, 14 prill 2021 - Shenjtori i dités.

JEMI NE KRESHMEN E MADHE TE PASHKES

(15 MARS - 2 MA))

Apostujt Aristarku, Pudi, Trofimi nga té 70-t. Déshmor Ardalioni. Déshmore
Thomaidha.

- Déshmore Thomaidha -

Rasti i saj éshté shumé i rrallé. U bé e denjé té martirizohej jo pér hir té besimit,
por pér hir té moralit. Lindi né Aleksandri, né shekullin e 5-t&, nga prindér
shpresétare, té cilét e rritén me frymeé té krishteré. Né moshén 18-vjecare iu dha
pér bashkéshorte njé té riu, gjithashtu shpresétar. Rronin té shkujdesur ne
mirékuptim e né getési té ploté, deri né castin kur gjaté mungesés sé té shoqit,
djalli i ndezi njé déshiré té paturpshme vjehrrit gé banonte bashké me ata.

E reja e kundérshtoi plakun e marré e té verbuar nga vrulli i shfrenuar dhe u
pérpoq ta késhillonte. Por ai, i rrémbyer nga pasioni prej maniaku, kapi shtizén e té
birit dhe e goditi nusen né koké, duke ia caré mé dysh. Por menjéheré humbi dritén
e syve dhe u pendua. Duke ecur i coroditur mbi gjakun e sé resé, u pohoi atyre gé
erdhén me nxitim dhe pané ndodhiné dhe u kérkoi ta conin te guvernatori i qytetit
pér t'u ndéshkuar. Dhe vértet ai u dénua me prerje té kokés.

Duke marré vesh se c¢faré kishte ndodhur, zbriti né Aleksandri dhe mori pjesé né
varrimin e saj avai i shquar Daniel, kryetar i Skités sé Nitrisé. Pastaj, ai mori



lipsanin e shenjté dhe, meqgé ishte fjala pér njé déshmore té moralit, e solli dhe e
varrosi né varrezat e etérve, me gjithé kundérshtimet e tyre.

Dikur njé murg, i cili mundohej nga mendime té mospérmbajtjes, shkoi né varrin e
saj dhe u lye me vajin e kandilit gé ishte mbi té. Né éndérr e bekoi shenjtorja dhe
né méngjes ai u zgjua i cliruar nga mundimet. Nga kjo dhe nga ndodhi té tjera té
ngjashme, shenjtorja u nderua si débuesja e ngasjeve trupore.

